
Հավելված N25
ՀՀ ՊՆ գլխավոր քարտուղարի 

2020 թ. հունվարի 23-ի  № 6  հրամանի

ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ
ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ԶՈՐԱԿՈՉԱՅԻՆ ԵՎ ԶՈՐԱՀԱՎԱՔԱՅԻՆ ՀԱՄԱԼՐՄԱՆ ԾԱՌԱՅՈՒԹՅԱՆ ԼՈՌՈՒ ՄԱՐԶԻ ՏԱՐԱԾՔԱՅԻՆ ՍՏՈՐԱԲԱԺԱՆՄԱՆ ԶՈՐԱԿՈՉԻ ԲԱԺԱՆՄՈՒՆՔԻ ՊԵՏ
1. Ընդհանուր դրույթներ
1.1. Պաշտոնի անվանումը և ծածկագիրը
Պաշտպանության նախարարության (այսուհետ՝ Նախարարություն) զորակոչային և զորահավաքային համալրման ծառայության (այսուհետ՝ Ծառայություն) Լոռու մարզի տարածքային ստորաբաժանման (այսուհետ՝ Ստորաբաժանում) զորակոչի բաժանմունքի (այսուհետ՝ Բաժանմունք) պետ (ծածկագիրը՝ 26-33.8-Ղ4-14):
1.2. Ենթակա և հաշվետու է 

Բաժանմունքի պետն անմիջականորեն ենթակա և հաշվետու է Ստորաբաժանման ղեկավարին:
1.3. Ենթակա և հաշվետու պաշտոններ
Բաժանմունքի պետին անմիջականորեն ենթակա և հաշվետու են Բաժանմունքի աշխատողները:
1.4. Փոխարինող պաշտոնի կամ պաշտոնների անվանումները
Բաժամունքի պետի բացակայության դեպքում նրան փոխարինում է Բաժանմունքի  ավագ մասնագետներից որևէ մեկը:
1.5. Աշխատավայրը
ՀՀ, Լոռու մարզ, ք. Վանաձոր, Ուսանողական 11:
2. Պաշտոնի բնութագիրը
2.1. Աշխատանքի բնույթը, իրավունքները, պարտականությունները
1. Ապահովում և ղեկավարում է Ստորաբաժանման նախազորակոչային, զորակոչային տարիքի քաղաքացիների զինվորական հաշվառման և պարտադիր զինվորական ծառայության զորակոչի աշխատանքները։
2. Ապահովում է պարտադիր զինվորական ծառայությունն այլընտրանքային ծառայությամբ փոխարինելու, ինչպես նաև սահմանված կարգի խախտմամբ պարտադիր զինվորական ծառայություն չանցած քաղաքացիների վերաբերյալ դիմումների ուսումնասիրումը:
3. Ապահովում է հանրակրթական դպրոցներում, նախնական մասնագիտական (արհեստագործական) եւ միջին մասնագիտական ուսումնական հաստատություններում նախազորակոչային պատրաստության կազմակերպման եւ անցկացման գործընթացին Բաժանմունքի մասնակցության աշխատանքները:

4. Ապահովում է քաղաքացիների զինվորական ծառայության նախապատրաստության, պարտադիր զինվորական ծառայության զորակոչի միջոցառումների ներգրավման շրջանակներում քաղաքացիների առողջական վիճակի նախնական և անհրաժեշտ այլ հետազոտությունների ուղեգրման գործընթացի իրականացումը, ինչպես նաև քաղաքացիների բժշկական փորձաքննության գործընթացը:
5. Ապահովում  է բնակչության հայրենասիրական դաստիարակության և բանակ-հասարակություն կապի ապահովման գործընթացին Ստորաբաժանման մասնակցությունը:
6. Ապահովում է քաղաքացիների դիմում-բողոքների և նամակների, ինչպես նաև տարբեր գերատեսչություններից ստացվող գրությունների քննարկման աշխատանքները:
7. Մասնակցում է բնակչության հայրենասիրական դաստիարակության և բանակ-հասարա​կություն կապի ապահովման գործընթացին։
Իրավունքները՝
· համապատասխան մարմիններից ստանալու քաղաքացիների զինվորական հաշվառման և պարտադիր զինվորական ծառայության զորակոչի գործընթացները կազմակերպելու համար անհրաժեշտ տեղեկատվություն, 
· ՀՀ ոստիկանությունից, պետական կառավարման և տեղական ինքնակա-ռավարման մարմիններից և այլ գերատեսչություններից պահանջելու և ստանալու օրենսդրությամբ սահմանված անհրաժեշտ տեղեկատվություն, հիմնավորումներ, փաստաթղթեր և այլն,

· հանրակրթական դպրոցներում, նախնական մասնագիտական (արհեստագործական) եւ միջին մասնագիտական ուսումնական հաստատություններում նախազորակոչային պատրաստության կազմակերպման եւ անցկացման գործընթացի վերաբերյալ ստանալու անհրաժեշտ տեղեկատվություն և նյութեր,

· ուսումնասիրելու պաշտպանական բնույթի հասարակական կազմակերպություններում կազմակերպվող և անցկացվող զինվորական մասնագիտական լրացուցիչ կրթական ծրագրերին ընդգրկվող քաղաքացիների և ռազմաուսումնական հաստատություններ ընդունվելու ցանկություն հայտնած քաղաքացիների փաստաթղթերը, անհրաժեշտության դեպքում պահանջելու և ստանալու լրացուցիչ տեղեկություններ և փաստաթղթեր,

· քաղաքացիների զինվորական հաշվառման, զորակոչի, զորակոչից տարկետման և զինվորական ծառայությունից ազատման համար համապատասխան մարմիններից պահանջելու հիմք հանդիսացող անհրաժեշտ փաստաթղթեր,  տվյալներ և տեղեկություններ,
· բնակչության հայրենասիրական դաստիարակության և բանակ-հասարակություն կապի ապահովման նպատակով համապատասխան միջոցառումներ կազմակերպելու և քարոզչական աշխատանքներ:
Պարտականությունները՝

· ապահովել քաղաքացիների զինվորական հաշվառման և պարտադիր զինվորական ծառայության զորակոչի արդյունքների վերաբերյալ հաշվետվությունների և զեկուցագրերի կազմման և Ծառայություն ներկայացման աշխատանքները,

· ուսումնասիրել և ներկայացնել առաջարկություն պարտադիր զինվորական ծառայությունից ազատման կամ պարտադիր զինվորական ծառայության զորակոչից տարկետման օրենքով սահմանված հիմք չունեցող շարքային կազմի քաղաքացիներին պարտադիր զինվորական ծառայության զորակոչելու վերաբերյալ,

· նախապատրաստել և  զորակոչային հանձնաժողով ներկայացել օրենքով նախատեսված դեպքերով քաղաքացիներին  շարքային կազմի պարտադիր զինվորական ծառայությունից ազատելու կամ պարտադիր զինվորական ծառայության զորակոչից տարկետում տալու վերաբերյալ փաստաթղթերը,
· նախապատրաստել և  իրավասու բժշկական հանձնաժողով  ներկայացնել առողջական խնդիրներ ունեցող շարքային և պահեստազորի սպայական կազմերի զորակոչերի ենթակա քաղաքացիների նախնական և այլ հետազոտությունները, նրանց առողջական վիճակի վերաբերյալ առկա այլ փաստաթղթեր,
· նախապատրաստել և  ռազմաուսումնական հաստատություններ ընդունելության մանդատային հանձնաժողով  ներկայացնել շարքային կազմի քաղաքացիների կողմից տրված ռազմաուսումնական հաստատությունների ընդունելությանը կամ սպայական դասընթացներին մասնակցելու դիմումները,
· ուսումնասիրել պարտադիր զինվորական ծառայությունն այլընտրանքային ծառայությամբ փոխարինելու մասին քաղաքացիների կողմից ներկայացված դիմումները և ներկայացնել առաջարկություններ,

· ուսումնասիրել իրենց զինվորական հաշվառման վերաբերյալ քաղաքացիների կողմից ներկայացված դիմումները և ներկայացնել առաջարկություններ,
· մասնակցել միջոցառումներ և իրականացնել ծրագրեր հայրենասիրական դաստիարակության և բանակ-հասարակություն կապի ապահովմանն ուղղված աշխատանքների շրջանակներում:
3. Պաշտոնին ներկայացվող պահանջները

3.1. Կրթությունը, որակավորման աստիճանը
Բարձրագույն կրթություն:
3.2. Մասնագիտական գիտելիքները
Ունի գործառույթների իրականացման համար անհրաժեշտ գիտելիքներ:
3.3. Աշխատանքային ստաժը, աշխատանքի բնագավառում փորձը
Հանրային ծառայության առնվազն երեք տարվա ստաժ կամ չորս տարվա մասնագիտական աշխատանքային ստաժ կամ զորակոչային նախապատրաստության և զորահավաքի կազմակերպման բնագավառում չորս տարվա աշխատանքային ստաժ:
(3.3-րդ կետը փոփ. 02.03.20 ԳՔ հր. N17)
3.4. Անհրաժեշտ կոմպետենցիաներ
Ընդհանրական կոմպետենցիաներ՝
1. Աշխատակազմի կառավարում
2. Քաղաքականության վերլուծություն, մոնիթորինգ
3. Որոշումների կայացում
4. Ծրագրերի կառավարում
5. Խնդրի լուծում
6. Բարեվարքություն
Ընտրանքային կոմպետենցիաներ
1. Ժամանակի կառավարում
2. Կոնֆլիկտների կառավարում

3. Փոփոխությունների կառավարում

4. Բողոքների բավարարում

5. Ժողովների և խորհրդակցությունների կազմակերպում և վարում
6. Փաստաթղթերի նախապատրաստում:
4. Կազմակերպական շրջանակը
4.1. Աշխատանքի կազմակերպման և ղեկավարման պատասխանատվությունը
Պատասխանատու է համապատասխան մարմնի՝ մարզերում, համայնքներում և վարչական շրջաններում տեղակայված կառուցվածքային ստորաբաժանման կազմում գործող կառուցվածքային միավորի աշխատանքների կազմակերպման և ղեկավարման համար։
4.2. Որոշումներ կայացնելու լիազորությունները
Կայացնում է որոշումներ համապատասխան մարմնի՝ մարզերում, համայնքներում և վարչական շրջաններում տեղակայված կառուցվածքային ստորաբաժանման կազմում գործող կառուցվածքային միավորի աշխատանքների կազմակերպման և ղեկավարման շրջանակներում։
4.3. Գործունեության ազդեցությունը 

Ունի գերատեսչական մակարդակում աշխատանքների կազմակերպման և քաղաքականության իրականացման ապահովման և իր լիազորությունների իրականացման արդյունքում այլ անձանց վրա ազդեցություն։
4.4. Շփումները և ներկայացուցչությունը
Շփվում և որպես ներկայացուցիչ հանդես է գալիս տվյալ մարմնի, այլ պետական մարմինների և կազմակերպությունների ներկայացուցիչների, ինչպես նաև օտարերկրյա պետությունների և միջազգային կազմակերպությունների ներկայացուցիչների հետ՝ իր իրավասությունների շրջանակներում:
4.5. Խնդիրների բարդությունը և դրանց լուծումը
Իր լիազորությունների շրջանակներում բացահայտում, վերլուծում և գնահատում է իր կողմից ղեկավարվող կառուցվածքային միավորի գործառույթներից բխող խնդիրները և դրանց տալիս լուծումներ կամ մասնակցում է այդ խնդիրների լուծմանը։
